
24-cü Beynəlxalq  
Xəzər Neft və Qaz Sərgisi 

 
Post-şou 

09.06.2017 
31 may – 3 iyun tarixlərində Bakı Ekspo Mərkəzində Xəzəryanı regionda energetika sektorunun ən böyük 
tədbiri olan 24-cü Beynəlxalq Xəzər Neft və Qaz “Caspian Oil & Gas 2017” sərgisi keçirildi. Artıq iyirmi 
ildən çoxdur ki, sərgi etibarlı işgüzar əlaqələrin qurulması, qarşılıqlı faydalı müqavilələrin imzalanması və 
layihələrin uğurlu icrası üçün münasib platforma kimi xidmət göstərir və hər il bu sərgini 10 min nəfərdən 
çox yerli və xarici mütəxəssis ziyarət edir. “Caspian Oil & Gas” sərgisinə Azərbaycan Respublikası 
Energetika Nazirliyi və Azərbaycan Respublikası Dövlət Neft Şirkəti (SOCAR) tərəfindən də son dərəcə 
mühüm dəstək göstərilir. 
 
Sərginin mətbuat konfransı keçirildi. Mətbuat konfransında 43 media nümüyəndələri iştirak etmişdi. 
Onların arasında: AzTV, APA, AzərTac, CBC, Lider TV, Salamnews, Xəzər TV, Trend və s. 
 
Ənənəvi olaraq, sərginin təntənəli açılış mərasiminə rəhbərlik edən Azərbaycan Respublikasının Prezidenti 
cənab İlham Əliyev bu əlamətdar hadisə münasibəti ilə iştirakçı, qonaq və təşkilatçıları təbrik etdi. Ölkə 
başçısı öz çıxışında enerji kompleksinin ölkə iqtisadiyyatındakı rolunu vurğulayaraq, artıq iyirmi ildən çox 
müddət ərzində sənayenin ən mühüm tədbiri olan neft-qaz sərginin aktuallığını və populyarlığını 
qiymətləndirdi. Ölkə başçısının sözlərinə görə, Azərbaycanda “Caspian Oil & Gas” sərgisinin keçirilməsi 
əlamətdar hadisədir. Sərgi 24-cü dəfə keçirilir və bu çox parlaq göstəricidir, belə ki, sərginin ekspozisiyası 
azalmayıb, əksinə artıb. Cənab Prezident xatırladıb ki, ilk “Caspian Oil & Gas” sərgisinin keçirilməsi 
Azərbaycanı güclü neft ölkəsi kimi dünya ictimaiyyətinə tanıtmaq baxımından çox mühüm hadisə olub. 
İlham Əliyev artıq 24 ildir ki, Azərbaycan ilə əməkdaşlıq edərək neft-qaz sənayesinin inkişafına töhfə 
verən və ölkənin sənaye sahəsində əldə etdiyi nailiyyətləri dünya arenasında nümayiş etdirən sərgi 
təşkilatçılarına öz minnətdarlığını bildirib. 
 
ABŞ Dövlət Departamentinin Energetika Resursları Bürosunun Dövlət katibinin Energetika diplomatiyası 
üzrə müavini xanım Robin Dannigan ABŞ-ın Prezidenti Donald Trampın sərgi iştirakçılarına ünvanlanan 
məktubunu oxuyub. Məktubda qeyd olunub ki, Amerika Birləşmiş Ştatlarının Azərbaycanın cəlb olunduğu 
layihələrə böyük əhəmiyyət verməsi, ölkənin inkişafını və ölkənin enerji təhlükəsizliyinə istiqamətlənmiş 
səylərini dəstəkləməsi çox vacibdir. 
 
Sonra isə cənab Maroş Şevçoviç, Avropa Komissiyasının enerji birliyi üzrə Vitse-prezidentinin video-
müraciəti təqdim olundu. Çıxışlardan sonra cənab İlham Əliyev sərginin ekspozisiyasıyla tanış oldu.  
“Caspian Oil & Gas 2017” dünyanın 30 ölkəsindən 300 şirkəti bir araya gətirib. İtaliya sərgidə öz milli 
pavilyonu ilə iştirak edib. İştirakçıların ümumi sayının 15%-nı təşkil edən debütantlar arasında ABŞ, Böyük 
Britaniya, Rumıniya və digər ölkələri təmsil edən şirkətlər yer alır. Şirkətlər sərgidə neft hasilatı, enerji 
daşıyıcılarının nəqli, neft-qaz saxlama sistemlərinin təmin edilməsi, habelə platformalar və üzən qazma 
qurğuları, eləcə də boruların çəkilməsi və boru xətlərinin təhlükəsizlik sistemlərinin təmin edilməsi ilə 
yanaşı, texniki qulluq (servis) xidmətləri üzrə avadanlıqlar, xidmətlər və innovativ texnologiyaların geniş 
çeşidini təqdim ediblər. Bir sıra ekspozisiyalar yanacağın təmizlənməsi və xammaldan istifadə üçün hazır 
məhsulların istehsalı üzrə texnologiyalara həsr olunub. 
 
Azərbaycanın aparıcı şirkətlərini və neft-qaz sənayesinin liderlərini ehtiva edən sponsorlar tərkibi tədbirin 
statusunu vurğulayır. Ənənəvi olaraq, uzun illər ərzində sərginin platin sponsoru qismində SOCAR, qızıl 
sponsor – BP, gümüş sponsor - Turkiye Petrolleri, bürünc sponsorlar qismində isə Azeri M-İ Drilling 
Fluids, AZFEN, Baku Steel Company, Caspian Drilling Company Ltd, Caspian Marine Services (CMS), Global 

Energy Azerbaijan, RussNeft, Tekfen Construction, Socar Polymer, SIMONE Research Group şirkətləri var. 
Sərginin baş media tərəfdaşı qismində isə “Caspian Energy International Media Group” şirkəti çıxış edib. 
“Caspian Oil & Gas 2017” aparıcı 71 yerli və xarici informasiya agentlikləri, jurnal və nəşrlər tərəfindən 
dəstəklənirdi.  
 
Tədbir ziyarətçilərinin ümumi sayı 7000 nəfərdən artıq olub (ziyarətçilərin 85%-ni neft-qaz sənayesinin 
mütəxəssisləri təşkil edirdi). “Azərbaycan bazarı çox maraqlı və cəlbedicidir” - bu cümləni öz stendlərində 
hər gün orta hesabla 8-9 işgüzar görüş keçirən bir çox sərgi iştirakçısının dilindən eşitmək mümkün idi. 
 
“Caspian Oil & Gas 2017” sərgisi ilə eyni meydançada 7-ci Xəzər Beynəlxalq Energetika və Alternativ Enerji 
“Caspian Power 2017” sərgisi keçirildi.  
 
Sərginin mühüm və ayrılmaz tərkib hissəsi olan 24-cü Beynəlxalq Xəzər Neft və Qaz Konfransı “Caspian 
Oil & Gas Conference” 1-2 iyun ayının tarixlərində “JW Marriott Absheron Baku” otelində keçirildi.  
 
Ənənəvi olaraq, təşkilatçılar sərgidəki fəaliyyətə yaradıcı şəkildə yanaşan və öz ekspozisiyaları, eləcə də 
fəal işi ilə seçilən sponsor, tərəfdaş və iştirakçıları fəxri sertifikatlarla təltif etdilər.  
 
Beləliklə, aşağıdakı nominasiyalar üzrə fəxri sertifikatlara bu şirkətlər layiq görüldü: 
 
“Ən yaxşı korporativ üslub” – Kerui 
“Ən yaxşı stend dizaynı” – Russneft 
“Ən yaxşı təqdimat” –  UzbekNeftGaz 
“Ən yaxşı standart quraşdırma” – Belneftkhim 
“Müştəriləri cəlb etmək üçün ən yaxşı üsul”  – Turkish Petroleum 
“Ən kreativ stend” – National Iranian Gas Company (NIGC) 
“Ən çox ziyarət edilən stend” –  TOTAL 
“Ən yaxşı debüt” –  TECHNOL 
“Ən orijinal stend” – SOCAR   
“Ən yaxşı stend dizaynı”  – AKSA power generation 
“Ən yaxşı korporativ üslub” – AREA 
“Ən yaxşı şirkət təqdimatı” –Baku Cable Goknur 
 
Sərgilərin təşkilatçıları qismində “Iteca Caspian” və onun Böyük Britaniyalı tərəfdaşı “ITE Group” şirkətləri 
çıxış edirlər. Bu sərgi layihələri üzərində işə beynəlxalq şirkətləri Azərbaycanda təşkil olunan sərgilərə fəal 
şəkildə cəlb edən “ITE Group” şirkətinin tərəfdaşlar şəbəkəsi, o cümlədən “ITE London”, “ITE Moscow” 
(Russiya), “EUF” (Türkiyə), “GIMA” (Almaniya), “ITE China” (Çin), “Caspian Event Management” (BƏƏ), “ITE 
Poland” və “ITE Malaysia” (Malayziya) şirkətləri cəlb olunublar. “ITE Group” şirkəti beynəlxalq şirkətləri 
Azərbaycan sərgisində iştiraka fəal surətdə cəlb edirlər. “Caspian Oil&Gas” sərgisi Ümumdünya Sərgi 
Sənayesi Assosiasiyasının (UFI) fərqlənmə nişanına layiq görülür. “UFI tərəfindən təqdir olunur” nişanı 
sərgilərin bütün beynəlxalq standartlara uyğun olduğunu təsdiqləyir.  
 
 2018-ci ildə sərgilər 5-8 iyun tarixlərində Bakı Ekspo Mərkəzində keçiriləcək.  
#CaspiaOilandGas #CaspianPower   
 

Rəylər 

Xədicə Babayeva, “Global Energy Azerbaijan” şirkətinin prezident köməkçisi 

“Biz ənənəvi olaraq hər il Beynəlxalq “Xəzər Neft və Qaz” sərgisində iştirak edirik və bu genişmiqyaslı 
tədbir ildən-ilə daha yaxşı və səmərəli təşkilatçılıq səviyyəsi ilə keçirilir. İştirakçıların fəallığı daim artır və 
bu da sərginin nüfuzuna müsbət təsir göstərir. Bütün regionda neft-qaz sənayesi üzrə aparıcı tədbir olan 
bu sərgi şirkətlərə öz texnologiya və xidmətlərini təqdim etməklə yanaşı, maraqlı və faydalı işgüzar 
əlaqələr qurmağa da imkan yaradır”. 

Dominik Russat, “Bos Shelf LLC” şirkətinin Böyük kommersiya meneceri 

“Biz 2002-ci ildən etibarən Beynəlxalq “Xəzər Neft və Qaz” sərgisində iştirak edirik. Bu müddət ərzində biz 
bir sıra müştəri və tərəfdaş qazanmışıq və onlarla bu gün də əməkdaşlıq edirik. Beləliklə, şəxsi təcrübədən 
çıxış edərək təsdiq edə bilərik ki, sərgi hər il sənaye peşəkarlarının diqqətini cəlb edir, faydalı işgüzar 
əlaqələr qurmağa imkan verir. Həmişə olduğu kimi, ən yüksək standartlara cavab verən “Caspian Oil & Gas 
2017” sərgisinin təşkilatçılıq səviyyəsini də vurğulamaq istərdim”. 

Ceyms Simpson, “Rapid Solutions Azerbaijan” şirkətinin əməliyyatlar üzrə rəhbəri 

“Mən bir çox beynəlxalq sərgiləri ziyarət etmişəm və əminliklə deyə bilərəm ki, “Caspian Oil & Gas” sərgisi 
dünyanın ən yaxşı ekspozisiyalar sırasındadır. Belə ki, sərgi çox dolğun, yaxşı təşkil olunmuş və həmçinin 
öz populyarlığı ilə tanınır. Onun ziyarətçiləri isə yüksək təlim keçmiş və əqli insanlardır”.  

